ՆԱԽԱԳԻԾ

Հայաստանի հանրապետության կառավարություն
 որոշում
____ _______________ 2017 թիվ ____-Ն
ԱՆՇԱՐԺ ԳՈՒՅՔԻ ՀԱՐԿԻՑ 50 ՏՈԿՈՍԻ ՉԱՓՈՎ ԱԶԱՏՎՈՂ ԿԱԶՄԱԿԵՐՊՈՒԹՅՈՒՆՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ 
 
Հիմք ընդունելով Հայաստանի Հանրապետության հարկային օրենսգրքի 230-րդ հոդ​վածի 2-րդ մասը` Հայաստանի Հանրապետության կառա​վա​րությունը որոշում է.
1. Հաստատել Հայաստանի Հանրապետությունում անշարժ գույքի հարկից 50 տոկոսի չափով ազատվող կազմա​կեր​պությունների ցանկը՝ համաձայն հավելվածի:
2. Սույն որոշումն ուժի մեջ է մտնում 2018 թվականի հունվարի 1-ից: 
 
Հավելված
ՀՀ կառավարության 2017 թվականի

_______________  ____ N ____-Ն որոշման
ՑԱՆԿ

ԱՆՇԱՐԺ ԳՈՒՅՔԻ ՀԱՐԿԻՑ 50 ՏՈԿՈՍԻ ՉԱՓՈՎ ԱԶԱՏՎՈՂ ԿԱԶՄԱԿԵՐՊՈՒԹՅՈՒՆՆԵՐԻ 
1. Հայաստանի Հանրապետության Արմավիրի մարզի Մերձավանի փորձարարական բազա («Հայաստանի ազգային ագրարային համալսարան» հիմնադրամ)
2. Հայաստանի Հանրապետության Արմավիրի մարզի Նալբանդյանի փորձարարական բազա («Հայաստանի ազգային ագրարային համալսարան» հիմնադրամ)

3. Հայաստանի Հանրապետության Արմավիրի մարզի Էջմիածնի փորձարարական տնտեսություն («Երկրագոր​ծու​թյան գիտական կենտրոն» պետական ոչ առևտրային կազմակերպություն)

4. Հայաստանի Հանրապետության Արմավիրի մարզի Մերձավանի գոտիական փորձարարական կայան («Երկրա​գոր​ծության գիտական կենտրոն» պետական ոչ առևտրային կազմակերպություն)

5. Հայաստանի Հանրապետության Լոռու մարզի Ստեփանավանի գոտիական փորձարարական կայան («Հայաստանի ազգային ագրարային համալսարան» հիմնադրամ)

6. Հայաստանի Հանրապետության Արմավիրի մարզի Երասխահունի փորձարարական կայան («Հայաստանի ազգային ագրարային համալսարան» հիմնադրամ)

7. Հայաստանի Հանրապետության Արարատի մարզի Դարակերտի փորձարարական տնտեսություն («Բանջա​րա​բոս​տանային և տեխնիկական մշակաբույսերի գիտական կենտրոն» պետական ոչ առևտրային կազմակերպություն)

8. «Տեխնիկական մշակաբույսերի փորձարարական կայան» ՓԲԸ («Բան​ջա​​րաբոստանային և տեխնիկական մշակաբույսերի գիտական կենտրոն» պետական ոչ առևտրային կազմակերպություն)

9. Հայաստանի Հանրապետության Արմավիրի մարզի Ոսկեհատի ուսումնափորձարարական տնտեսություն («Հայաստանի ազգային ագրարային համալսարան» հիմնադրամ)

10. Հայաստանի Հանրապետության Կոտայքի մարզի Բալահովտի ուսումնափորձարարական տնտեսություն («Հայաստանի ազգային ագրարային համալսարան» հիմնադրամ)

11. «Գյումրիի սելեկցիոն կայան» փակ բաժնետիրական ընկերություն
12. Հայաստանի Հանրապետության Լոռու մարզի քաղաք Սպիտակի հակաէռոզիոն հենակետ («Հայաստանի ազգային ագրարային համալսարան» հիմնադրամ)

Հիմնավորում
«Անշարժ գույքի հարկից 50 տոկոսի չափով ազատվող կազմակերպությունների ցանկը հաստատելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը Հայաս​տանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 230-րդ հոդ​վածի 2-րդ մասի համաձայն, անշարժ գույքի հարկից 50 տոկոսի չափով ազատվող կազմակերպությունների ցանկը հաստատում է ՀՀ կառա​վա​​րու​թյունը:
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու ՀՀ հարկային օրենսգիրքը, որով ուժը կորցրած է ճանաչվելու Հողի հարկի մասին ՀՀ օրենքը և համապատասխանաբար ուժը կորցրած է ճանաչվելու նաև հողի հարկի 50 տոկոսի չափով ազատվող կազմակերպությունների ցանկը հաստատող ՀՀ կառավարության համապատասխան որոշումը: Այս առումով, ՀՀ հարկային օրենսգրքի ուժի մեջ մտնելուց հետո ստացվելու է այնպես, որ անշարժ գույքի հարկից 50 տոկոսի չափով ազատվող կազմակերպությունների ցանկ հաստատված չէ:

3.  Առկա խնդիրների առաջարկվող լուծումները. Նախագծով առաջարկվում է հաս-տա​տել այն կազմակերպությունների ցանկը որոնք ազատվելու են անշարժ գույքի հարկի 50 տոկոսից:

4. Կարգավորման առարկան. Նախագծի կարգավորման առարկան անշարժ գույքի հար​կից 50 տոկոսի չափով ազատվող կազմակերպությունների ցանկն է:
5. Նախագծի մշակման գործընթացում ներգրավված ինստիտուտները և անձինք. Նախա​​գի​ծը մշակվել է ՀՀ ֆինանսների նախարարության կող​​մից: 

6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​​​ման արդ​յուն​​քում ակնկալվում է հաստատել այն կազմակերպությունների ցանկը որոնք ազատվելու են անշարժ գույքի հարկի 50 տոկոսից:
Տեղեկանք

«Անշարժ գույքի հարկից 50 տոկոսի չափով ազատվող կազմակերպությունների ցանկը հաստատելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Անշարժ գույքի հարկից 50 տոկոսի չափով ազատվող կազմակերպությունների ցանկը հաստատելու մասին» ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտության չի առաջանում:
Եզրակացություն

«Անշարժ գույքի հարկից 50 տոկոսի չափով ազատվող կազմակերպությունների ցանկը հաստատելու մասին» ՀՀ կառավարության որոշման նախագծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Անշարժ գույքի հարկից 50 տոկոսի չափով ազատվող կազմակերպությունների ցանկը հաստատելու մասին» ՀՀ կառավարության որոշման նա​խա​գծի ընդուն​​​մամբ պետա​կան բյուջեի եկա​մուտ​ների նվազեցում կամ ծախսերի ավե​լա​ցում չի ակն​կալ​​​​վում:

ԱՄՓՈՓԱԹԵՐԹ

«Անշարժ գույքի հարկից 50 տոկոսի չափով ազատվող կազմակերպությունների ցանկը հաստատելու մասին» Հայաստանի Հանրապետության կառավարության որոշ​​ման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ գյուղատնտեսության նախարարություն նախարարություն

14.04.2047թ.

թիվ ԻԱ/ԿԱ-2/3296-17
	1. Նախագծով հաստատվող հավելվածը համապատասխանեցնել «Իրավական ակտերի մասին» ՀՀ օրենքի 45-րդ հոդվածի 11-րդ մասի դրույթ​ներին (այն է՝ արգելվում են պետական և տեղա​կան ինքնակառավարման մարմինների անվանումների կրճատումները, բացառությամբ Հայաստանի Հանրապետության Սահմանադ​րությամբ և օրենքներով նախատեսվածների: Արգել​վում է նորմատիվ իրավական ակտում կատա​րել բառերի կամ տերմինների անհարկի կրճատումներ, ինչպես նաև բառերի կամ տերմին​նե​րի հապավումներ),
2. Նախագծով հաստատվող հավելվածի 3-րդ և 4-րդ կետերում նշված «Երկրագործության և բույսերի պաշտպանության գիտական կենտրոն» պետական ոչ առևտրային կազմակերպությունը վերանվանվել է «Երկրագործության գիտական կենտրոն» պետական ոչ առևտրային կազ​մա​կեր​պու​թյան` համաձայն ՀՀ կառավարության 2011 թվա​կանի մայիսի 5-ի N 673-Ն որոշման, 8-րդ կե​տում նշված «Աբովյանի տեխնիկական մշա​կա​բույ​սերի փորձարարական կայան» պետական փակ բաժնետիրական ընկերությունը վերան​վան​վել է «Տեխնիկական մշակաբույսերի փորձա​րա​րա​կան կայան» պետական փակ բաժնետիրական ընկե​րության, իսկ 11-րդ կետում նշված «Գյումրու սելեկ​ցիոն կայան» փակ բաժնետիրական ընկե​րու​թյան անվանումը 2011 թվականին հա​մա​պա​տաս​խանեցվել է ՀՀ քաղաքացիական օրենսգրքի դրույթ​ներին,

3. Հայաստանի Հանրապետության կառավարության 2011 թվականի հունիսի 2-ի N 768-N որոշման համաձայն` Հայաստանի Հանրա​պե​տության գյուղատնտեսության նա​խա​րա​րու​թյան «Խաղողապտղագինեգործության գիտական կենտ​րոն», «Ագրոկենսատեխնոլոգիայի գի​տա​կան կենտրոն» և «Հրանտ Պետրոսյանի անվան հո​ղա​գիտության, ագրոքիմիայի և մելիորացիայի գի​տական կենտրոն» պետական ոչ առևտրային կազ​մակերպությունները միացման ձևով վերա​կազ​մակերպվել են և միացվել «Հայաստանի պե​տական ագրարային համալսարան» պետական ոչ առևտրային կազմակերպությանը: Հայաստանի Հան​րապետության կառավարության 2012 թվա​կա​նի հունիսի 14-ի N 872-N որոշմամբ «Հայաս​տա​նի պետական ագրարային համալսարան» պե​տա​​կան ոչ առևտրային կազմակերպությունը վերա​կազմակերպվել է «Հայաս​տա​նի ազ​գա​յին ագրարային համալսարան» հիմ​նա​դրա​մի, իսկ Հայաս​տանի Հանրապետության անու​նից հան​դես եկող պետական կառավար​ման մարմին սահ​մանվել է Հայաստանի Հանրապետության կրթու​թյան և գիտության նախարարությունը:
	Ընդունվել է:
	Նախագծում կատարվել են համապատասխան փոփո​խու​թյուններ:

	ՀՀ տարածքային կառավարման և զարգացման նախարարություն
19.04.2017թ.

թիվ 01/18.3/2359-17
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ տնտեսական զարգացման և ներդրումների նախարարություն

25.04.2017թ.

թիվ 05/16.1/3844-17
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ ԿԱ պետական եկամուտների կոմիտե

26.04.2017թ.

թիվ 01/3-1/14058-17
	Դիտողություններ և առաջարկություններ չկան:
	Ընդունվել է ի գիտություն:
	

	ՀՀ կրթության և գիտության նախարարություն

06.05.2017թ.

թիվ 01/12.2/5653-17
	1. Նախագծի հավելվածի 9-րդ և 10-րդ կետերում «Հայ​կական գյուղատնտեսական ակադեմիա» ՊՈԱԿ» բառերը փոխարինել «Հայաստանի ազգա​յին ագրարային համալսարան» հիմ​նա​դրամ» բառերով:
2. Նախագծի հավելվածում լրացնել նոր կետ հետևյալ բովանդակությամբ՝
«Հայաստանի Հանրապետության Լոռու մարզի քա​ղաք Սպիտակի հակաէռոզիոն հենակետ («Հայաստանի ազգային ագրարային հա​մալ​սա​րան» հիմնադրամ)»:
	1. Ընդունվել է:

2. Ընդունվել է:


	Նախագծում կատարվել է համապատասխան փո​փոխու​թյուն:

Նախագծում կատարվել է համապա​տաս​խան լրացում:

	ՀՀ արդարադատության նախարարություն

20.05.2017թ.

թիվ 02/14/8447-17
	1. Նախագծում և նախագծի 1-ին կետով հաստատվող հավելվածում «201» թիվն անհրաժեշտ է փոխարինել «2017» թվով:

2. Նախագծի 1-ին և 2-րդ կետերի դրույթներն անհրաժեշտ է խմբագրել, մասնավորապես՝ հղում արված իրավական ակտի դրույթներն անհրաժեշտ է հանել՝ նկատի ունենալով, որ նախագծի նախաբանում արդեն իսկ հղում է արված Հայաստանի Հանրապետության հարկային օրենսգրքի 230-րդ հոդվածին, որով և նախատեսվում ու կարգավորվում են հիշյալ նախագծով նախատեսվող դրույթները: Նույն դիտողությունը վերաբերում է նաև հավելված 1-ի վերնագրին:

3. Նախագծի 3-րդ կետում «նպատակային նշանակությամբ օգտագործման» բառերն անհրաժեշտ է փոխարինել «նպատակային օգտագործման» բառերով՝ համաձայն «Տեղական ինքնակառավարման մասին» ՀՀ օրենքի 43-րդ հոդվածի պահանջների:
	1. Ընդունվել է:

2. Ընդունվել է:

3. Ընդունվել է:


	Նախագծում կատարվել է համապատասխան փո​փոխու​թյուն:

Նախագծում կատարվել է համապատասխան փո​փոխու​թյուն:

Նախագծում կատարվել է համապատասխան փո​փոխու​թյուն:



	«Տնտեսական իրավունքների կենտրոն» Հասարակական կազմակերպութուն

27.04.2017թ.
	 Լիովին համաձայն ենք նախագծի հետ: Հատկապես մեծ են դրա սոցիալական ու գործարար նշանակությունը: Կարծում ենք, որ դրա կիրառման դեպքում անհրաժեշտ պայմաններ կստեղծվեն ՀՀ գյուղատնտեսական մթերք արտադրողների համար առավել մատչելի արտադրական ռեժիմ հաստատելու ուղղությամբ, ինչը հավանաբար կնպաստի երկրում գյուղատնտեսական մթերքների արտադրության գների նվազեցմանը և դրանց արտադրության ծավալների ավելացմանը: Միաժամանակ կհորդորեինք ևս մեկ անգամ դիտարկել ՀՀ-ում գործող նմանատիպ կազմակերպությունների ցանկը՝ որոշմամբ հաստատվող ցանկը լրացնելու նպատակով:
	Ընդունվել է ի գիտություն:
	

















